
 
 

Элчин Сайд Марк К.Минтоны мэдэгдэл 
 
 
Би Монгол Улсад ирсэндээ, ялангуяа Их Монгол улс байгуулагдсаны 800 жилийн 
ойг тэмдэглэж буй энэ жил үүрэгт ажлаа хүлээн авч байгаадаа онцгой баяртай 
байна. 
 
Өнгөрсөн оны 11-р сард Ерөнхийлөгч Буш Улаанбаатар хотноо батлан хэлсэнчлэн 
АНУ нь Монгол Улсын “гуравдагч хөрш” гэгддэгээрээ бахархдаг. Бид газар зүйн 
байрлалын хувьд алс хол оршдог ч эдийн засаг, хүмүүс хоорондын харилцаа маань 
биднийг өдөр тутам улам ойртуулж байна. 
 
Дипломат харилцаа тогтоосноос хойшхи хориодхон жилийн дотор АНУ болон 
Монгол Улс хамтын үнэт зүйлс, стратегийн нийтлэг эрх ашигт тулгуурласан бат 
бэх харилцааг тогтоож чадлаа.  
 
Монгол Улс аюулгүй байдлаа хангасан, цэцэглэн хөгжсөн, ардчилсан улс болон 
хөгжих нь АНУ-ын үндэсний ашиг сонирхолд нийцдэг. Арван таван жилийн турш 
бид хөгжлийн хөтөлбөрүүд болон Монгол даяар ажиллаж буй Энх тайвны 
корпусын сайн дурын мэргэжилтнүүдээрээ дамжуулан энэхүү хөгжлийг дэмжиж 
байна. АНУ-аас Монгол Улсын хөгжил цэцэглэлтэд түлхэц болохуйц томоохон 
хөрөнгө оруулалтыг хийх үндсийг тавих  Мянганы Сорилын Сан болон Монгол 
Улсын хооронд хийгдэх гэрээнд бид найдлага тавьж байна. Бидний хамтын 
ажиллагаа далайн чанадад өргөжиж байна. Энхийг сахиулах ажиллагаанд оролцох 
чадавхиа бэхжүүлэхэд нь бид Монгол Улсад туслахдаа баяртай байгаа бөгөөд 
терроризмтай хийх олон улсын тэмцэлд Монгол цэргүүдтэй мөр зэрэгцэн оролцож 
байгаагаараа бид бахархдаг. Ардчиллын хамтын нийгэмлэг байгууллагын Зохион 
байгуулах зөвлөлийн гишүүн зэрэг шинэ үүрэг хүлээх замаар олон улсын тавцанд 
илүү их үүрэг гүйцэтгэх гэсэн Монгол Улсын хүчин чармайлтыг бид дэмждэг. 
 
Монгол Улсын төр засаг, Монголын ард түмэнтэй хамтын ажиллагаагаа цаашид 
үргэлжлүүлэн, хамтдаа их зүйлийг хийнэ гэдэгт итгэлтэй байна.     


